
9. Apertura das ofertas:
a) Lugar: sala de xuntas da Dirección de Recursos

Económicos do Complexo Hospitalario de Ourense.
b) Data: décimo primeiro día contado desde o

seguinte a aquel en que remate o prazo de presen-
tación de ofertas. No caso de que o dito día coincida
en sábado ou festivo, a súa apertura terá lugar o
día hábil seguinte.

c) Hora: 9.00 horas.
d) Acto público.
10. Outras informacións:
a) Criterios de adxudicación: ver o punto 11 das

follas de especificacións do prego de cláusulas admi-
nistrativas particulares.

b) Lingua(s): en castelán ou galego.
11. Gastos dos anuncios: o pagamento do anuncio

será por conta do adxudicatario.
12. Para consultar pregos: http://www.sergas.es
Ourense, 18 de xullo de 2006.

José Luis Jiménez Martínez
Xerente xeral do Complexo Hospitalario

de Ourense

Resolución do 20 de xullo de 2006, da
División de Recursos Humanos e Desen-
volvemento Profesional, pola que se decla-
ran, con carácter definitivo, os aspirantes
admitidos e excluídos á entrevista da fase
de provisión do proceso extraordinario de
consolidación de emprego da categoría
de pediatra de atención primaria e son
convocados para a súa realización.

O punto 6 da base décimo cuarta da orde da Con-
sellería de Sanidade do 15 de febreiro de 2002 (DOG
nº 40, do 25 de febreiro), pola que se convoca proceso
extraordinario de consolidación de emprego para a
selección e provisión de prazas de persoal estatutario
das institucións sanitarias dependentes do Servizo
Galego de Saúde, dispón que á vista das peticións
de reparación presentadas, a División de Recursos
Humanos e Desenvolvemento Profesional do Servizo
Galego de Saúde publicará no Diario Oficial de Gali-
cia as listaxes definitivas de admitidos e excluídos
á entrevista por xerencias, así como o lugar, a data
e a hora de realización da entrevista. Para este efecto,
a estimación ou desestimación das devanditas peti-
cións de reparación entenderanse implícitas na cita-
da publicación.

Por todo iso, esta división

RESOLVE:
Primeiro.-Declarar, con carácter definitivo, os

aspirantes admitidos e excluídos á entrevista da fase
de provisión do proceso extraordinario de conso-
lidación de emprego para a selección e provisión
de prazas de persoal estatutario das institucións sani-
tarias dependentes do Servizo Galego de Saúde, con-

vocado pola orde da Consellería de Sanidade do 15
de febreiro de 2002 (DOG nº 40, do 25 de febreiro),
da categoría de pediatra de atención primaria.

Segundo.-As listaxes coa relación de aspirantes
admitidos e excluídos poderán examinarse nos tabo-
leiros de anuncios dos servizos centrais e periféricos
da Consellería de Sanidade e do Servizo Galego de
Saúde, nos dos centros de xestión de atención pri-
maria e especializada do Servizo Galego de Saúde
e na páxina web do Sergas (www.sergas.es).

Terceiro.-Convocar os aspirantes admitidos con
carácter definitivo para a realización das entrevistas,
no edificio administrativo do Servizo Galego de Saú-
de, en San Lázaro s/n, de Santiago de Compostela,
ás 9.00 horas, coa seguinte distribución:

XAP da Coruña-Ferrol, día 4 de setembro de 2006.
XAP de Santiago de Compostela, día 5 de setembro

de 2006.
XAP de Lugo, día 6 de setembro de 2006, ás 9.00

horas.
XAP de Ourense, día 6 de setembro de 2006, ás

11.00 horas.
XAP de Pontevedra-Vigo, día 7 de setembro de

2006 (letra de comezo do primeiro apelido desde
o T até o G).

XAP de Pontevedra-Vigo, día 8 de setembro de
2006 (letra de comezo do primeiro apelido desde
o H até o S).

Cuarto.-Os participantes deberán presentarse á
entrevista para unha das xerencias para as cales
estean admitidos.

Os participantes que non procedan da fase de
selección, que non se presenten á realización da
entrevista para unha das xerencias nas cales estean
admitidos, decaerán nos seus dereitos, sen que se
lles poida adxudicar praza ningunha, e manteranse,
se é o caso, na súa praza orixinaria e nas mesmas
condicións, sen prexuízo do establecido a continua-
ción para os reingresados provisionais.

Os participantes que se atopen en situación de
reingreso provisional ao servizo activo, que non se
presenten á realización da entrevista para unha das
xerencias nas cales estean admitidos, serán decla-
rados de oficio en situación de excedencia volun-
taria.

Os participantes procedentes da situación de per-
soal estatutario en expectativa de destino, que non
se presenten á realización da entrevista para unha
das xerencias nas cales estean admitidos, decaerán
nos seus dereitos, sen que se lles poida adxudicar
praza ningunha, e perderán a súa situación de per-
soal estatutario en expectativa de destino.

Quinto.-Os participantes na fase de provisión, que
estean admitidos para a realización da entrevista
en varias xerencias, tan só poderán presentarse á
súa realización nunha única xerencia, entendéndose
que optan pola primeira a cuxa entrevista se pre-
senten en primeiro lugar, de tal xeito que non pode-
rán presentarse á entrevista noutra.

XOAN RAMON
Cuadro de texto

No caso de presentarse á entrevista en máis dunha
xerencia, decaerán nos seus dereitos nos termos esta-
blecidos no punto cuarto anterior.

Sexto.-Esta resolución poderá ser impugnada polos
interesados nos termos previstos no punto 3 da base
vixésimo primeira das respectivas convocatorias.

Santiago de Compostela, 20 de xullo de 2006.

Antonio José Fernández Paniagua
Director xeral da División de Recursos Humanos

e Desenvolvemento Profesional

Cédula do 9 de febreiro de 2006, da
Xerencia Xeral do Complexo Hospitalario
de Ourense, pola que se lles notifica ás
persoas relacionadas a facturación ao seu
nome de servizos sanitarios prestados nes-
te centro no caso de non achegar os datos
necesarios para facturar ao terceiro obri-
gado ao pagamento.

Por esta cédula, e debido a que as persoas rela-
cionadas non se atoparon nos domicilios que figuran
nos rexistros deste centro, ou que se alegaron dis-
tintas causas para non recibir as notificacións polas
persoas que a lexislación autoriza para facerse cargo
delas, comunícaselles ás persoas incluídas na rela-
ción que se insire que:

Segundo o recollido no anexo II do Real decre-
to 63/1995, do 20 de xaneiro, sobre ordenación de
prestacións sanitarias do Sistema Nacional de Saúde,
así como no artigo 83 da Lei xeral de sanidade e
na disposición adicional 22 do texto refundido da
Lei xeral de Seguridade Social, aprobado polo Real
decreto lexislativo 1/1994, do 20 de xuño, de non
achegar no prazo de 10 días os datos e documen-
tación necesaria para poder facturar ao terceiro obri-
gado ao pagamento a asistencia sanitaria que lle
foi prestada neste centro sanitario, os gastos asis-
tenciais serán ao seu cargo, tal e como se recolle
no artigo 1 do Decreto 222/2003, do 3 de abril (DOG
nº 76, do 21 de abril), e Decreto 83/2004, do 15
de abril (DOG nº 85, do 4 de maio), polo que se
establecen as tarifas dos servizos sanitarios pres-
tados nos centros dependentes do Servizo Galego
de Saúde, polo que se emitirá factura de gastos sani-
tarios ao seu nome.

Para todo tipo de consulta ou aclaración sobre a
documentación a achegar deberán poñerse en con-
tacto co Servizo de Facturación deste centro sanitario
teléfono 988 38 55 27.

Para que conste, sirve de notificación ao interesado
e en cumprimento do disposto no artigo 59.4º da
Lei 30/1992, do 26 de novembro, de réxime xurídico
das administracións públicas e do procedemento
administrativo común, modificada pola Lei 4/1999,
do 13 de xaneiro, expido, asino e selo esta cédula.

Ourense, 9 de febreiro de 2006.
José Luis Jiménez Martínez

Xerente xeral do Complexo Hospitalario de Ourense

ANEXO

Nome do doente DNI/NIF

Almada Casas, Rafael 44453171-Y
Batista Sales, Monalisa X05618230C
Burgeño Torres, Dolores 7512413-S
Ceron Góngora, María Isabel X3196376C
Ekhatior Faith X2779915C
El Harchi Abdelkarim X03282998R
Fernández Miguens, María Victoria 76983699-P
Gómez Pulgar, Raúl 50967997-C
Lamas Ramos, María Carmen 34904777-T
López Álvarez, Jorge 45649676-N
López Vázquez, Alicia 34592755-L
Lorenzo López, Desiderio 74495306-P
Masso Milleiro, Celso Celestino 35275108-P
Ojea Rodríguez, Jorge 34995385-B
Ruibal Santos, Jose Antonio 44450979-Y
Sánchez García, Manuel 45282448-W
Meroño Jiménez, Josefa 22974491-K
Willian Doris X05139345H

Cédula do 26 de xuño de 2006, da Xeren-
cia Xeral do Complexo Hospitalario de
Ourense, pola que se lles notifica ás persoas
relacionadas os prazos de ingreso en perío-
do voluntario e en período executivo, polos
servizos sanitarios prestados neste centro.

Por esta cédula, e debido a que os debedores com-
prendidos na relación que a continuación se insire
non puideron ser atopados nos enderezos que figuran
nos rexistros deste centro, ou que se alegaron dis-
tintos motivos para non recibir as notificacións polas
persoas que a lexislación autoriza para facerse cargo
delas, comunícase que:

Deberán ingresar o importe da débeda na conta
bancaria 0046 0091 83 0000001558 do Banco Galle-
go nos prazos que se sinalan no artigo 62 da
Lei 58/2003, do 17 de decembro, xeral tributaria.

Transcorrido o prazo anteriormente indicado sen
que se produza o cobramento, iniciarase o período
executivo.

Contra esta liquidación poderase interpoñer no
prazo dun mes, contado desde o día seguinte a esta
notificación, recurso potestativo de reposición ante
o órgano emisor ou, no mesmo prazo, reclamación
económico-administrativa ante a Xunta Superior de
Facenda (Xunta de Galicia).

Para que conste, sirva de notificación ao interesado
e en cumprimento do disposto no artigo 59.5º da
Lei 30/1992, do 26 de novembro, de réxime xurídico
das administracións públicas e do procedemento
administrativo común, modificada pola Lei 4/1999,
do 13 de xaneiro, expido, asino e selo esta cédula.

Ourense, 26 de xuño de 2006.
José Luis Jiménez Martínez

Xerente xeral do Complexo Hospitalario de Ourense




